
題六朝遺秀圖

二首

作者：藍仁　明

本作品收錄於《藍山集/卷05》和《列朝詩集/甲17》

其一

登臨長憶鳳凰臺，六代興衰跡已灰一作「入老懷」。

山色共一作「只」知今日好，水聲如訴舊時哀。

天低白日浮雲合，地勝黄金與土埋。

王謝諸公吟不盡，風光留待後人來。

其二

石頭城下繫孤篷，滿眼興亡六代宫。

吳晉山川非舊國，宋齊陵墓但秋風。

犧牲不入諸天界，花月高歌永夜中。

欲問漁翁渾不識，年年江上蓼花紅。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


